
«Вөҗдан иреге турында һәм дини берләшмәләр турында»

Татарстан Республикасы Законының 11 статьясына үзгәреш кертү хакында»  Татарстан Республикасы законы проектына 
аңлатма

«Вөҗдан иреге турында һәм дини берләшмәләр турында» Татарстан Республикасы Законының 11 статьясына үзгәреш кертү хакында» Татарстан Республикасы законы проекты федераль законнарга туры китерү максатларында эшләнде.
2025 елның 5 февралендә үз көченә керә торган  «Россия Федерациясенең аерым закон актларына үзгәрешләр кертү турында» 2024 елның 8 августындагы 260-ФЗ номерлы Федераль закон (алга таба – күрсәтелгән Федераль закон) (аерым пунктларыннан тыш) белән миграция өлкәсендә федераль дәүләт контроленең (күзәтчелегенең) нәтиҗәлелеген арттыру максатларында гамәлдәге законнарны модернизацияләүгә һәм миграция өлкәсендә милли иминлекне тәэмин итүнең аерым мәсьәләләрен хәл итүгә юнәлдерелгән үзгәрешләр кертелде. 
«Россия Федерациясендә чит ил гражданнарының хокукый хәле турында» 2002 елның 25 июлендәге 115-ФЗ номерлы Федераль законга кертелгән үзгәрешләр (күрсәтелгән Федераль законның 11 статьясы) нигезендә Россия Федерациясендә булган һәм Россия Федерациясендә булуы (яшәве) өчен законлы нигезләре булмаган чит ил гражданнарын исәпкә алу алар турында белешмәләрне, шул исәптән шәхси мәгълүматларны, контрольдә тотыла торган затлар реестрына кертү юлы белән гамәлгә ашырыла. Контрольдә тотыла торган затлар реестрына белешмәләр кертелгән көннән чит ил гражданына җибәрү режимы кулланыла. Җибәрү режимы мондый затларга карата аерым хокукларны һәм ирекләрне чикләүләрне билгеләүне, миграция өлкәсендә федераль дәүләт контроле (күзәтчелеге) чараларын куллануны күздә тота торган хокукый режим.

Күрсәтелгән Федераль законның 8 статьясы белән шулай ук «Вөҗдан иреге турында һәм дини берләшмәләр турында» 1997 елның 26 сентябрендәге 
125-ФЗ номерлы Федераль законга үзгәреш кертелде, аның нигезендә белешмәләре Россия Федерациясендә чит ил гражданнарының хокукый хәле турындагы законнарда каралган контрольдә тотыла торган затлар реестрына кертелгән чит ил гражданы яисә гражданлыгы булмаган зат дини оешманы гамәлгә куючы (аның катнашучысы) була алмый. 

Шуңа бәйле рәвештә «Вөҗдан иреге турында һәм дини берләшмәләр турында» 1999 елның 14 июлендәге 2279 номерлы Татарстан Республикасы Законына тиешле үзгәрешләр кертергә кирәк.

